
MASAI TXIKIA

Behin batean ba omen zen neska txiki bat. Tantzanian bizi zen eta Masai Txiki zuen izena.

Paseo bat ematera joan zen. Ibai batean bainatu zen eta arrain urdin batekin eta arrain hori batekin jolastu zuen.

Uretatik irten zenean jostun batekin topo egin zuen.

· Erantzun galdera hauek:

1. Zer izena du neska txikiak?

2. Non bizi da ?

3. Nora joan da ?

4. Non bainatu da?

5. Zerekin jolastu du ?

6. Norekin topo egin du ?

Jostunak hala esan zion :

- Arratsalde on, Masai Txiki. Ikusi al duzu elefanterik hemen nonbait?

- Ez, ez jauna, ez dut elefanterik ikusi!

- Oh, la la, a zer ustekabea! –esan zuen. Eta han joan zen bere tramankuluekin beste norabait.

Masai Txiki harritu samar geratu zen halako bisitarekin, eta elefantearengana joan zen korrika gizon bat bila zebilkiola jakinaraztea.

- Eskerrik asko, mila esker, laguna –esan zion elefanteak. Jostun gaizto horrek nere letaginak kendu nahi dizkit, gero horiekin kaxak, eskumuturrekoak eta eraztunak egiteko. Banoa korrika-korrika nire tribukoei esatera.

· Erantzun galdera hauek:

1. Zer galdetzen dio jostunak Masai Txikiari?

2. Zer erantzuten dio Masai Txikik?

3. Nora joan da Masai Txiki?

4. Zer kendu nahi dio jostunak elefanteari?

5. Zertarako kendu nahi dizkio letaginak ? 

Masai Txiki berriro topatu zen jostunarekin.

- Arratsalde on, Masai Txiki. Ikusi al duzu hemendik errinozerorik?

- Ez, ez jauna, ez dut ikusi.

- Oh, la la, a zer ustekabea! –esan zuen jostunak. Eta beste norabait joan zen bere tramankuluekin.

Eta Masai Txiki berriz ere korrika joan zen errinozeroari gizon bat bila zebilkiola abisatzera.

- Eskerrik asko, mila esker, laguna, abisu emateagatik –esan zion errinozeroak-. Jostun horrek nire adarrekin aizto kirtena egin nahi du. Banoa korrika-korrika nire tribukoak jakinaren gainean jartzera.

· Erantzun galdera hauek:

1. Zer galdetzen dio jostunak Masai Txikiari?

2. Zer erantzuten dio Masai Txikik?

3. Nora joan da Masai Txiki?

4. Zer kendu nahi dio jostunak errinozeroari?

5. Zertarako kendu nahi dio adarra? 

Eta ia bere etxera iristen ari zenean, Masai Txiki berriro topatu zen jostunarekin.

- Arratsalde on, Masai Txiki. Ikusi al duzu hemen nonbait krokodilorik?

- Ez, ez jauna, ez dut ikusi.

- Oh, la la, a zer ustekabea!. Aizu, badakizu zer? –esan zuen jostunak. Ni banoala hemendik. Krokodilorik gabe, errinozerorik gabe eta elefanterik gabe hau oso aspergarria da. Gainera hau eltxoz beterik dago. Eta jostuna joan zen.

Masai Txiki berriro korrika ibaira joan zen eta krokodiloari deitu zion garrasika, zer gertatu zen kontatzeko.

- Eskerrik asko, mila esker, laguna –esan zion krokodiloak-. Jostun horrek poltsa bat eta zapata pare batzuk egin nahi ditu nire larruarekin. Banoa korrika-korrika ea benetan alde egin duen ikustera.

· Erantzun galdera hauek:

1. Zer galdetzen dio jostunak Masai Txikiari?

2. Zer erantzuten dio Masai Txikik?

3. Zer egiten du jostunak?

4. Zergatik joan da jostuna ?

5. Jostunak zertarako nahi du krokodiloaren larrua?

Masai Txiki etxerako bidea hartu nahi zuen baina, hainbeste joan-etorrirekin galdu egin zen. Eseri eta negarrez hasi zen.

Masai Txikiren negarrak entzutean, jirafa bat agertu zen eta galdetu zion:

- Zer gertatzen zaizu?, Zergatik ari zara negarrez?, galdu egin zara?.

- Bai, galdu egin naiz, eta nere etxea non dagoen ez dakit –erantzun zion Masai Txikik-.

- Lasai egon, igo, igo nere lepo gainera.

Eta Masai Txiki jirafaren lepoan gora igo zen, eta goi-goira ailegatu zenean, begiratu zuen eskuinera, begiratu zuen ezkerrera, begiratu zuen aurrean, eta, hara!, han atzean bere herria ikusi zuen, bere etxea!.

· Erantzun galdera hauek:

1. Zer galdetzen dio jirafak Masai Txikiari?

2. Zer erantzuten dio Masai Txikik?

3. Nora igo da Masai Txiki?

4. Zertarako igo da jirafaren lepora Masai Txiki?

Jirafak esan zion Masai Txikiari:

- Eutsi gogor, neskato! –eta korrika-korrika hasi zen zuhaitzen artean.

Eta herrira iritsi zenean, kontuz-kontuz utzi zuen jirafak herri sarreran.

- Agur laguna.

- Agur jirafa.

Eta Masai Txiki justu afaritarako iritsi zen etxera. Arroza, babarrunak eta papaiak zeuden afaltzeko.

ETA HALA BAZAN EDO EZ BAZAN,

SAR DADILA KALABAZAN 

ETA ATERA DADILA

ERRENTERIKO PLAZAN.

· Erantzun galdera hauek:

1. Zer esaten dio jirafak Masai Txikiari?

2. Masai Txiki eta jirafa nora iritsi ziren?

3. Non utzi zuen jirafak Masai Txiki?

4. Zer afaldu zuen Masai Txikik?

